
rain dela bostehun urte hemezortzi

gizon ihar eta gosetik burutu zuen

mundua osorik lehenengoz ingura-
tzearen lorpen historikoa. Inork ez zien eskatu.
Itsasgizon haiek eta, batez ere, haien kapitain
Juan Sebastian Elkanok hartu zuten erabakia
abiatzean zuten helburuari asmo berri hori
eranstekoa; irteterakoan helburua espezieen
uharteetara jotzea baitzen, Fernando Maga-
llanesek haiek non kokatzen ziren ezagutzen
zuenez.

Hori lortzera eraman zituzten ahalegina
eta kemena heroikoak izan ziren, eta, horre-
gatik, zoritxarrez asko izan ziren atzean utzi
zituztenak. Ez dago azaldu beharrik zein den
belaontzi baten merezimendua hain itsasaldi
luzea egin ondoren, ezen gaur egun oraindik
ere arriskutsua gertatzen baita; baina Maluko-
ko uharteetatik itzultzeak oso faktore gogor
eta erabakigarria izan zuen, alegia: bidean inon
ezin lehorreratzea, portugaldarrek, Tordesillas-
ko Itunean ezarritako munduaren banaketaren
arabera Afrikako eta Asiako kostaldeetako jabe
zirenek, preso hartzeko arriskuaren aurrean.
Hala, Elkanok, iritsi zenean kontatu zuenez,
arrazoi horregatik «hogeita bat gizon goseak
hil zitzaizkigun.

T

Lorentzo Iruna

Ttsasaldi hartatik bizirik ateratzeko zoririk izan
ez zutenetako batek Lorentzo Irufia zuen izena.
Agirietan idazpeturik geratu zen Sorabillako
semea zela, garai hartan Sorabilla Andoaindik
bereizitako unibertsitate askea baitzen eta hala
izan zen XIX. mendera arte. Lorentzo izan
zen ahalegin hartan bere bizitza sakrifikatu
zuten marineletakoa, eta horregatik merezi du
gogoratzea eta bere oroitzapena aintzakotzat
hartu eta zabaltzea.

Urteen joana luzea izanik zail egiten duen
arren bere irudira hurbiltzea, artxibo histo-
rikoek aukera ematen digute hurbilketa hori
neurri batean egiteko, hainbat xehetasun es-
kaintzen baitute. Sevillako Indietako Kon-
tratazio Etxeko diruzaintzako liburuetan ikus
daitekeenez, marinel gisa erroldatuta geratu
zen, hots, bazuen eskarmenturik, handia gai-
nera, garaiko itsasontziak erabiltzen. Horrela
izan ez balitz, txo edo ontzimutil gisa sartuko
zuketen. Gainera, ezkongabea zela susmatzen
dugu, izena eman zuenean gurasoen izena
eman baitzuen argibide gisa, eta ez emazteare-
na, ezkonduta zeudenek egiten zuten bezala.
Gurasoen izenak Jfuan de Irunia y Gracia de




Aguirresarol gisa azaltzen dira edo, beste agiri
baten arabera, Lagz'rremrirel —argi dago ohar
horiek egin zituzten Sevillako eskribauek abi-
zena idazpetzeko arazoak izan zituztela—. Biak
Sorabillan bizi ziren. Gutxienez anaia bat zuela
ere jakin dugu, Miguel de Irufia izenekoa.

Ikusten dugunez, gure protagonistak Sevi-
llan jaso zuen lau hilabeteko soldataren ordain-
keta aurreratua, eta neurri hori hartu zen itsas
armadan eskifaikideak sar zitezen bultzatzeko.
Eskifaiako zatirik handiena, 247 gizonekoa,
borondatez ontziratu zen, Kontratazio Etxeko
pilotu gehienak eta Karlos I.ak hala eskatu-
ta bidaiatu zuten kapitain batzuk izan ezik.
Lorentzo Irufiaren hileroko soldata 1.200 ma-
rabeditan finkatu zen, eta, gainera, aukera
ematen zitzaion ontzian bere salgai kopuru
txiki bat metatzeko, helmugan espeziekin tru-
katzekoa zena. Dena ondo joanez gero, kutxa
horretan ekarriko zuena azkenean soldataren
osagarri mamitsua izan zitekeen.

Itsasaldia

Lorentzok itsasaldia Concepcidn itsasontzian
hasi zuen; bertan, Elkano marinelen buru
zen, edo maistru, garai hartako hiztegiaren
arabera. Flkano eta marinelen artean bazen tar-
teko postu bat, kontramaisuarena, Bermeoko
Juan Akurio euskaldunak betetzen zuena. Ildo
horretan, azpimarratzekoa da Concepcién on-
tzian euskal eskifaikide talde handia ontziratu
zela, aipatutakoez gain bertan baitziren Anton
Basazabal istinkaria, Domingo lartza arotza,
Juan Agirre marinela, Bermeoko Perutxo eta
Intsaurragako Matxin ontzimutilak eta Pedro
Txindurtza morroia. Espero izatekoa denez,
guztiek lagunarte txikia osatuko zuten, elka-
rrekiko sustraiek bereziki loturiko lagunartea.

Espedizioak urtebete, hilabete eta egun bat
behar izan zuen Ozeano Atlantikotik Ozeano
Barera igarobidea aurkitzeko. Geroago Maga-
llanes itsasartea izena hartu zuenak txundituta
utzi zituen denak bere edertasun basatiagatik,
eta hilabetez bere hamaika bihurgune eta ur
zailak zeharkatu ondoren, Hego Itsasoa dei-
turikora iritsi ziren, sei urte lehenagotik Vasco
Nufez de Balboak izen horrekin bataiatua
Panaman zela aurkitu zuenean. Ozeano itzela
haien aurrean hedatzen zen baina ordurako
hiru itsasontzi baizik ez zuten aurrera egiteko,

1 Ziurrenik Agirresarobe litzateke.

Archivo General de Indias, Patronato, 34, R.6:
“Informacién y relacién de las personas que llevé
Fernando de Magallanes al descubrimiento de la
especierfa”.

Concepcidn, Trinidad eta Victoria, Santiago
izenekoak hondoa jo baitzuen Patagonian eta
San Antonio itsasontzikoak, berriz, Espainiara
itzuliak ziren.

Itsasartea aurkitzearekin bat, bidaia epiko
bihurtzen hasi zen. Mapak amaitzen ziren le-
kutik askoz urrunago zeuden, mundu ezagune-
tik haratago. Branka aldetik beti sartalderantz,
mapa aurrera egin ahala marraztu egin behar
izaten zuten. Gines de Mafra marinel jerezta-
rrak honela zioen:

Nork bere burua zorionekotzat jo zuen
han egokituta, bera baino lehenago beste
inor ikusi ez zen lekuan.

Halako batean, gaitz arraro bat hondamena
eragiten hasi zen eskifaian. Gaur egun eskor-
butoa esaten diogu, eta C bitaminaren faltak
eragiten du; bitamina hori frutetan eta elikagai
fresko askotan izan ohi da, baina halakorik



ez zuten itsasontzi haietan. Eskifaikide askok
ikusi zuen egunetik egunera hortz-hobiak nola
puzten zitzaizkion, ia hortzak estaltzeraino,
jateko zuten apurra jatea eragotziz, hots, An-
tonio Pigafetta italiarraren hitzetan —zeinak
bidaiaren kontakizunik ospetsuena utzi baitzi-
gun— “hautsa baino ez zena zizareekin nahas-
tuta”. Ordurako, bai, euren elikagai nagusia,
bizkotxoa, ustelduriko eta kirats biziko orea
baino ez zen, baina jateko ez zegoen besterik.

Ehun egun inguru itsasoan aurrera egin
ondoren Filipinetara iritsi ziren. Aurkitu zi-
tuzten lehen uharteetako indigenek ahal zuten
laguntza guztia eman zieten, eta sendatzen
hasi ziren. Inguruko hiri jendetsu baten berri
izan zuten eta Magallanesek bertara joatea
erabaki zuen, itsasontziak hornitu ahal izateko.
Horrela iritsi ziren Cebura, non kapitaina, ha-
siera batean behinik behin, bertako errege zen
Humabon izenekoarekin adiskidetu baitzen.
Hainbesteraino, non inguruko buruzagiak zer-
gak ordaintzera behartu zituzten, eta haietako
batek, Lapu-lapuk, uko egin zion. Magallanes
tematu egin zen Maktanera joan eta buruzagi
matxino hura menderatzeko, horretarako he-
rrixkari eraso eginez bere gizonen arteko 40 eta
60 lagun arteko taldearekin, baina bertakoak
erruz ziren gehiago eta, borroka luze baten on-
doren, kapitaina hilik erori zen, eta berarekin
beste sei gizon.

Okerrena, ordea, ez zen hori izan. Egun gu-
txiren buruan, Humabon erregeak traizio egin
zien; gonbidatu egin zituen itsastarrak baina
amarruan bertaratutako gehienak ere bertan
hil zituzten. Itsasontzietan geratu zirenek ziztu

bizian presaka alde egitea beste aukerarik ez zu-
ten izan. Horrela, Maktanen hildako 7ez gain
beste 27 gizon galdu zituzten. Kontuan hartu-
ta, gainera, itsasaldian barrena hildako guztiak,
ez zegoen hiru itsasontziak gidatzeko adina
gizonik, eta egoera txarrenean zegoena hustu
eta erretzea erabaki zuten. Concepcidn izan
zen sakrifikatua, eta, beraz, Lorentzo Irufia eta
bere gainerako kideak Trinidad eta Victoria
itsasontzien artean banatu ziren. Berari, Elka-
nori eta Akuriori bezala, azken horretara jotzea
egokitu zitzaion, hiruek ziurrenik ondo maite
zutena Zarautzen egina zelako.

Itsasontzi horretan bidaiatu zuten zalantza
eta ezinegoneko hilabete batzuetan, arrisku
handiz, uhartez uharte ibili baitziren lehorre-
ratzeaz mesfidati eta argi eta garbi jakin gabe
Espezietako uharteetara joateko norantz egin
behar zuten. Victoria itsasontziko kapitaina
Gonzalo Gémez de Espinosa burgostarra izan
zen, ordura arte aguazil gisa aritu zena, eta
Magallanesen ordez kapitain nagusiaren agin-
tea Juan Lépez Carvallo portugaldarrak hartu
zuen, Trinidad itsasontzian bidaiatu zuenak.

Horrela, portugaldarraren aginduetara,
Bruneira iritsi ziren, hiri aberatsa hau ere,
inguruko oparoena, eta han ere hondamen-
dira jotzeko zorian egon ziren. Carvalloren
jarrera, bisita hartatik beretzat irabazia atera
nahi izan baitzuen, erregearekiko desleialtzat jo
zuten eta, horrenbestez, denon artean, kapitain
berriak aukeratu zituzten: Elkano Victoria
itsasontzian eta Espinosa Carvalloren ordez.
Gizon haiek onenak zirela erakutsita zuten
eta beren kideek buruzagi berri gisa aukeratu

Cantinoren planisferioa, 1502. banaketa-lerro urdin batek adierazten du Tordesillasko Ituneko lurralde-mugaketa.

zituzten. Espinosak, militar leial eta zintzoak,
segurtasuna emango zuen lehorrean. Elkano
itsasgizon aparta zen eta segurtasuna emango
zuen itsasaldian. Biak buru zirela, espedizioa
laster iritsi zen bidaiaren helmugara, Malukoko
uharte mitikoetara.

Tidore uhartera iritsi ziren, eta han Almasur
erregeak oso harrera ona egin zien, bere esku
zuen guztia egin baitzuen laguntzeko, eta haie-
kin itun zintzoa egin zuen. Berarekin hitzartu
zuten iltze* kopuru handiak erostea, batez ere
othalen truke, baina bi itsasontziak itzulerako
bidaia hasteko prest jarri zirenean, Trinidad
itsasontzian matxura larria aurkitu zuten eta
asmoz aldatu behar izan zuten.

Trinidad itsasontziko konponketak amai-
tzeko hilabete batzuk beharko zituzten eta
hori arazo handia zen, denborak alde egite-
ko akuilatzen zituelako. Han atzeratuz gero,
arriskuan zeuden, zeren eta jakin baitzuten
armada portugaldar indartsu bat Indiatik eta
Malakatik bazetorrela euren bila, Manuel I.a
erregearen aginduei jarraiki, zeinak Magalla-
nesen gizonak chizatzea agindu baitzuen bere
mendeko lurralde guztietan. Horrela, berriro
ere beraien artean adostuta, banandu egin ziren
eta Victoria itsasontzia berehala itsasoratzea
erabaki zuten. Trinidad itsasontzikoek bertan
geratzea beste aukerarik ez zuten izan eta behin
ontzia konpondu eta prest jarrita, itsasbide
ezagunagoa lehenetsiko zuten, Ameriketarantz
joz, han baitzegoen Gaztelaren kostalderik
hurbilena eta han laguntza jaso ahal izango
zuten etxera bidean jarraitzeko.

Victoria itsasontzia:
itzulera bakardadean

Hala, 1521eko abenduaren 21ean, Victoria
itsasontziko eskifaiak oihalak betean zabaldu
zituen Tidorren, eta Trinidad ontziko kideen-
gandik banandu ziren. Une zaila izan zen zinez
guztientzat, dramatikotasunez betea. Denak
jabetzen ziren zaila izango zela inoiz berriro
elkartzea. Pigafettak azaldu zuenez, «Gureek
ahal bezain urrun lagundu ziguten txalupan,
eta, azkenean, negarrez banandu ginen.

Horrela, malko artean, bidaia osoko itsasal-
dirik luzeena eta arriskutsuena izango zena hasi
zen, arrakasta izanez gero, zinez aparteko saria
ekarriko zuena, mundua osorik inguratzen
lehenak izango zirelako. Elkanok argi eta garbi
adierazi zuen, itzulitakoan, berarentzat eta,
ziurrenik, eskifaikide guztientzat, motibaziorik
handiena zela lurbira lortzen lehenak izatea.
Lorpen handiak eskuratu zituzten arren eta,
batez ere, espedizioaren helburua bete bazuen
ere, erregearengana jo zuen azpimarratzeko ez
zela hori lortutako onena, mundua lehenengoz
osorik inguratu izana baizik:

Gehien goretsi eta gogoan behar duguna
da munduaren biribiltasun osoa aurkitu
eta inguratu izana.

Flkanok Indiako ozeanoan sartzea erabaki
zuen, oso hegoaldera, aurretik inork itsastatu
ez zituen latitudeetan, Esperantza Oneko
lurmuturrerantz jotzeko. Ozeano hura hon-

Victoria itsasontziaren
barrualdearen irudikapena.
© Marta Trutxuelo.

*Itzultzailearen oharra (I1.O.): lltzea edo Girofle iltzea espezia bat da, Mirtazeen familiako izen bereko zuhaitzaren

loreetatik eratorria, iltze izena hartzen duena lore-muina zabaldu aurretik idortuz gero hartzen duen antzagatik

ohiko burdinazko iltzeekin. Espeziagintzan estimazio izugarria izan zaio beti, hara nondik bere salneurria.

Victoria itsaontzia, Abraham Ortelius flandestarraren
mapan (1527-1598).

damendia gertatu zen belaontzi batentzat men-
debalderantz jotzeko asmo hartan. Kontrako
ekaitz bortitzen segida batekin jo zuten eta ho-
rrek itsasketa teknikoki zinez bihurria egitera
behartu zuen getariarra, oso neketsua hautsian
ibiliz etengabe bolinara joateko egin beharreko
aldaketengatik, eta arriskutsua ekaitz bortitz
ugariri aurre egin behar izan ziotelako, egu-
netan zehar aurrera egin ezinean. Hainbeste
denbora behar izan zuten Indiako ozeanoa
zeharkatzeko Ozeano Barea osorik egiteko
bestekoa izan baitzen, nahiz eta tartea askoz
txikiagoa izan.

Garai hartan ez zegoen bitartekorik luzera
geografikoa zehaztasunez neurtzeko. Horren
ondorioz, gure itsasgizonak, kostaldearen berri-
rik izan gabe itsasoan hainbeste denbora eman
ondoren, nahastu egin ziren Esperantza Oneko
lurmuturra atzean utzi zutela iritzitakoan,
benetan ez baitzen halakorik. Atlantikora iri-
tsita zeudelako uste osoan ipar-mendebaldera
biratu zuten, baina, ezustekoa!, haien harridu-
rarako Hegoafrikako kostaldea aurkitu zuten,
oraindik aipatu lurmuturretik urrun. 1522ko
maiatzaren 8a zen. Biharamunean, itsasontzia
ainguratu eta pegar eta pitxerretan ur freskoa
berritzea lortu zuten. Hala ere, gaixoenentzat
beranduegi zen eta eskifaiako lehen gizonak
hiltzen hast ziren.

Egun horretan geldialdia egin ondoren,
itsas-haizeetara itzuli ziren, itsasbide-liburuan
idatzirik geratu zenez «gure askatasuna [horren
araberakoa] baita». Argi dago, bada, portugal-
darrek antzemateari beldur handia ziotela eta,
kostaldea ezinbesteko gertatu arren, nahiago
izan zuten itsas zabalera urrundu, guztiz gal-
garritzat zuten topaketa saihestu ahal izateko.

Urruntze hura benetan ekintza heroikoa izan
zen, zeren ordurako eskifaiaren zati handia oso
gaixorik baitzegoen. Logikoa zen. Ez hutsik
denbora luze zeramatelako itsaso zabalean, baita
itsasontziko bizi baldintzak benetan gogorrak
zirelako ere. Egurats gorritik babesteko eguzki-
-olanapeak baino ez zuten, hotzak gogortzeko
zorian eta ontzi gainaldea etengabe garbitzen zu-

ten olatuen mende, pilatuta eta huts-hutsik itsa-
soko urez egositako arroza janez. Haien bidaia
iraupen lasterketa izan zen, askok gaindituko ez
zutena. Victoria itsasontzian ekarri eta Indietako
Agiritegi Nagusian gordetzen den hildakoen ze-
rrendak agerian uzten du, handik gutxira, gure
Lorentzo Irufia marinela hil egin zela:

Asteartea, maiatzaren lehen egunean,
Lorentzo Irunia, marinela, hil egin zen,
gaixorik, eta testamentua egin zuen.

Tkusten dugunez, Lorentzo gaixotu eta, on-
dorioz, Hegoafrikako kostaldearen aurrean hil
zen, testamentua egin ondoren. Ez zen bakarra
izan. Beste bost lagun ere hilko ziren lurmutur
beldurgarriak bere aurreko izenari ohore egin
zion aste hartan, eta horrek epiko bihurtu
zuen gure gizonek hura atzean uzteko egin
zuten ahalegina, aurre-masta eta bertako haga
txikitu zien ekaitz ikaragarri bati aurre eginez.
Pigafettak azaldu zuenez, orduantxe egin zuten
guztick Espainiara itzultzeko elkar-hartze zina,
arriskuak arrisku. Ohorea zuten jokoan eta ez
zuten eginahalean etsiko.

Eskifaiaren zatirik handienak joera
handiagoa izanik ohorea gordetzera
bizitza bera baino, erabaki genuen
Espainiara itzultzeko gure esku zegoen
ahalegin oro egitea.

Azkenean, hemezortzi itsasgizon lehorreratu
ziren bakarrik Sanlucar de Barramedan, Victo-
ria itsasontzian; izan ere, beste hamahiru lagun
Cabo Verden geratu ziren preso portugaldarren
esku, uztailean, bertara jo behar izan baitzu-
ten bizi zuten gosete jasanezinak hartaratuta.
Laster partekatuko zuten beraiekin munduari
itzuli osoa lehenengoz eman izanaren balentria.

Egin zuten lehenengo gauza lehorreratzea
izan zen, oinutsik eta kandelak eskuetan zi-
tuztela, Garaipenaren Ama Birjinari eskerrak
emateko. Eskerrak eman zizkioten bizirik
itzultzeagatik, eta, nola ez ba, bidean geratu
ziren eta balentria hura kontatu ezin zuten
eskifaikide guztien arimaren alde eskatu zio-
ten. Lorentzo Irufia lortzetik gertu egon zen
eta bere lana lagungarri izan zen gainerakoek
bizitzan ospea eta hotsandia eskura zitzaten.
Berari betikotasunaren aintza geratu zitzaion,
gizadiaren balentria handi hartan parte hartu
zuten guztiei bezalaxe.

Lorentzo Irufaren familiak Indietako Kon-
tratazio Etxearen aldetik zor zitzaion dirua jaso

zuen, bai hil zen egunera arte egindako lanari
zegokiona, bai bere kutxagatik eta itsasaldia
amaitu ondorengo kintaladagatik zegokiena
ere. Hori jaso baino lehen, baina, itxaron egin
behar izan zuten espezie dendako ondasun-
-kontulariak, Burgosko Cristobal Harokoak,
lortu zuen arte Victoria ontzian gainezka eka-
rritako iltzea saltzea, eta, beraz, hilabete batzuk
igaro ziren kaltetutako guztiek, tripulatzaileek
barne, lehen ordainketa jaso bitartean.

Lorentzo Irunaren

hilburukoa

Hala, 1523ko martxoaren 2an ordaindu zio-
ten Elkanori, eta soilik zazpi egun geroago
Lorentzoren anaiari, Migel Irufiari, Sevillan
baitzegoen, aitak horretarako emandako aha-
lordetza agiriarekin. Migelek 34.920 marabedi
jaso zituen, metaturiko soldatari zegozkionak,
baina zati handi bat falta zen oraindik. Bere
kutxari eta kintaladari? zegokien balorazioa
zen; hurrengo urtera arte, ordea, ez zioten
ordaindu. Badakigu azalpen horrekin zego-
kion iltze kopurua zela “2 kintal, 82 libra eta
erdikoa, garbi geratu zitzaizkionak bere kutxa
eta zegokion kintalada hustu eta hogeirena*
atxiki ondoren”, zeinak, kintal bakoitzeko 42
dukateko prezioa ordainduz gero —15.750 ma-
rabedi— 44.493 marabedi ematen zuen guztira.
Tkus dezakegunez, zenbateko hori marinel izan
zen 33 hilabete eta 4 egunengatik ordainduta-
koa baino handiagoa izan zen.

1524ko abuztuaren 30ean, Kontratazio
Etxeak ordaindu gabeko bigarren zati hori or-
daindu zion Juan Okadoz izeneko bati, orduko
hartan Lorentzoren aitaren legezko ordezkaria-
ri. Horrela, gure Lorentzo Irufiakoaren aitak
79.413 marabedi jaso zituen azkenean.

Zenbat balioko luke gaur horrek? Ezinezkoa
da eurotara ekartzea baina, gutxienez, lankide
batzuek jaso zutenarekin aldera dezakegu. Bi-
zirik atera zirenen artean, berak bezala marinel
gisa jardun zutenek 84.000 marabedi inguru
kobratu zuten, ez askoz gehiago, aintzat izanik
maiatzaren erdialdetik aurrera ere —Lorentzo
hil zen egunetik—, bidaia amaitu arte soldata

A P et

B A i
I ‘/,&'/" e s e Nl AR

p: 3 __)‘“_‘ = Femiaun,

n-.—wu

R
i 3 311 & ﬂ_'.—‘/‘!m.?“

leces (mon Dataiic GnTac, Qoo
Lty J--Jt- <l “1 ey T %
Vi .,:” % _;.—,., ..—:—Tﬂr nd" Q—,.—?-r e S

—'_\
s A T gt £ o o

e el e

¥ r—-rr-
— hﬂi..—ﬁ—-u%f-rwp@‘) r-é:"
. L B e o i Ji\n.
i Lut-az =y ,,‘f;m—m
.....ig.m}. caidy ‘—E-?Lﬁgf..;‘r qfw S sk
o o o2
, \.] ;‘—:-.Qn N un:h&-’_ z
(o o lodn Lanp o Tome STt £ S eg G Cre e
o s ones Sy s T3 bl

,...h_.‘-a__

T
e fieas Bre Syab SOl S S0 Fo@F e &
!sdm (s—“,ﬂ—.(—qﬂ on e eI HIGY R o

F .__‘n-,.‘q e Ty ‘P-“%’Um? t%:‘,oq iyl
: e By W SIS - g
M«/"'/y\'ﬂ falg i el i
7 k_e,t‘}&.ﬂﬁq?ﬂ = s
sSsptls uz ig..- =8 eh et T TE
Jsoyy s FEEGTRLS -Gk B ity S

e 3, —'-.—R—-. ta'__".’qd Fraeur

R S «'rg\""""

e A
o na(\(-..?..l'.- Iy r_" S T P4
S g AR W Mr”%‘g.f‘w:.%&l:i—ﬂf:” S
.-&ul. - Fed gl _1‘2‘_.. --.qu-._—ol,. S s
=y

Archivo General de Indias, Patronato, 34, R.11:
“Relacién de tripulantes de la Armada enviada al
descubrimiento de la Especieria fallecidos, desertores o
dejados en las Molucas”.

jaso zutela. Bizirik atera ziren ontzimutilek
64.500 marabedi inguru jaso zuten. Aginpidea
zuten ofizialak, berriz, aberastu egin ziren:
Elkanok 613.250 marabedi jaso zuen eta Juan
Akuriok 231.220 marabedi.

Kontratazio Etxeak egindako kontuetan
agertzen den bazterreko ohar batean, datu be-
rria irakurri dugu baina ez dugu horri buruzko
informazio gehiagorik jaso: «Magallanesi 204
zor dio». Horren arabera, argi dago Fernando
Magallanesek 204 marabediko balioa zuen
zerbait utzi ziola, Lorentzo Irunak itzultzeko
zeukana. Antzeko oharrak aurkitu ditugu beste
eskifaikide batzuen kontuetan. Ez dakigu zer,
baina Magallanesek bidelagun askori dirua
utzi zion, edo behar zituzten gauzaren batzuk,
batek daki.

Litekeena da informazio hori Lorentzo
Irufiaren testamentutik etortzea; izan ere,
egiaztatu ahal izan dugunez, Victoria itsason-
tzian hil zorian eman zuen. Testamentu horiek
Espainiara iritsi arren, handik gutxira istripuz

2 Kintalada itsasontziak zeraman zamaren ehuneko hainbesteko bat zen, ontzijabeena, eta ohitura zen hori

eskifaiakoen artean banatzea soldataren osagarri gisa.

*1.O.: Hogeirena itsasontziaren irabazietatik kendu beharreko kopurua zen, egintza santutarako (eliza) eta preso
zeudenak (Argelen edo Oranen, esate baterako) erosteko bideratzen zena.

erre egin ziren; beraz, gaur egun ez dugu eza-
gutzen hilburukoaren eduki zehatza. Cristobal
Haro ondasun-kontulariaren ohar bati esker
dakigu hori, izan ere eskifaikide askok Sevilla-
ko Garaipeneko Ama Birjinaren monasterioari
utzitako limosnei buruzko oharra zen hori,
zeina idatzi ahal izan zuen Victoria itsasontziko
eskribau Martin Mendezek idatzitako laburpen
bati jarraiki:

Nik, Cristébal Harok, Burgos hiriko
gobernatzaileak, Espezien Kontratazio
Eitxeko Erregeren ondasun-kontulariak,
diot [...] ez nituela mandatu horiek egin
zituzten lagunen hilburukoak aurkeztu,
guztiz galdu eta erre egin zirelako; ez,
ordea, Martin Mendezen oroitidazkia.

Ikus dezakegunez, Lorentzo Irunaren sakri-
fizioa ez zen alferrik izan. Bere lanarekin, giza-
diaren historiako balentria nautiko handiena
bezala ezagutzen dugun guztion arrakastari
lagundu zion, eta, aitak beragatik jaso zuenari
esker, bere familiak bere bizi-maila hobetu
ahal izan zuen.

Beste gipuzkoar batzuk

itsasaldian

Lorentzo Irufaz gain, beste bederatzi eskifai-
kide gipuzkoar ibili ziren, oso patu ezberdinak
izan zituztenak:

Juan Irun-Iranzo ontzimutila San Antonio
itsasontzian zihoan eta bertan itzuli zen Ma-
gallanes itsasartetik Sevillara, 1521eko maia-
tzaren 6an iritsiz. Beste eskifaikide gehienei
bezala, soldatarik ordaindu gabe joaten utzi
zioten.

Debako Martin Garate arotza Patagonian hil
zen Santiago patatxekoak salbatzeko antolatu
ziren lanetan, patatxeak hondoa jo baitzuen
Santa Cruz izenez bataiatuta zuten portuan.

Martin Barrena —edo Barriento— arma-gi-
zona, ordiziarra, Ozeano Bareko itsasaldian
gaixotu zenetakoa izan zen, baina Filipinetara
iristean ez zuen suspertzerik lortu, Cebu hirian
hil baitzen.

Juan Segarra marinela —edo Segura, ber-
takoa zelako—, Cebun Humabon erregearen
gonbitera joan ondoren inoiz itzuli ez ziren
27 gizonetakoa zen, gonbita traizio bihurtu
baitzen. Han hildakotzat jo zuten.

Debako arotza Domingo Iartza, Trinidad
itsasontziarekin Tidoren geratu zirenetakoa
izan zen. Oso paper garrantzitsua izan zuen

ontziari egin zitzaizkion konponketa korapi-
latsuetan eta, ondoren, Panamara itsasoratu
ziren. Bost hilabetez kontrako haizearekin
itsastatu ondoren, Malukora itzultzea beste
aukerarik ez zuten izan, baina ordurako, or-
dea, portugaldarrak bertan lehorreratuak ziren
eta itsasontzian bizirik iritsi ziren 17 lagunak
preso hartu zituzten. Domingo Malakan hil
zen 1524. urtean, hiri horretara eramanda
baitzuten. Elkanoren laguna zen, eta, abiatu
aurretik, ahalmena emanda zion getariarrari,
itsasaldian hilez gero bere soldata kobra ahal
izan zezan bere senideei emateko.

Pedro Tolosak 20 urterekin hasi zuen bidaia,
ontzimutil gisa, baina Victoria itsasontziko ja-
kizain gisa jardun zuen itzuleran. Cabo Verden
preso geratu ziren hamahiru eskifaikideetakoa
izan zen, Elkanok jaki bila bertaraino joatea
bozkatu ondoren. Lisboara eraman zuten eta
beste zortzi kiderekin batera askatu 1522ko
urriaren 15ean. Guztira 78.170 marabedi ko-
bratu zituen eta 1524an Gaztelako ordezkari-
tzaren lekuko gisa parte hartu zuen Elvas-Ba-
dajozeko Batzarrean, Gaztelako eta Portugalgo
erresumek antolatu zutena Tordesillasko Itu-
nean ezarritako banaketaren arabera Maluko
bietako norena zen erabakitzeko.

Azkenik, Juan Sebastian Elkano dugu, geta-
riarra, Victoria itsasontziko bere eskifaikideek
kapitain aukeratua. Bidaia hasteko garaian
adierazi zuen «32 urte zituela, gutxi gorabehe-
ra». Itzuleraren ondoren, Karlos V.ak gortera
joateko eskatu zion eta han mundua osorik
inguratzen lehenengoa izanagatik ohoreak
eskaini zizkion. Armarria eman zion, PRIMUS
CIRCUMDEDISTI ME idazkunarekin —in-
guratu ninduzun lehena—, eta 500 dukateko
urteko saria bizi artean, inoiz jaso ez zuena.
Hilabeteren buruan, gutxi gorabehera, Malu-
kora antolatzen zen hurrengo armadako kapi-
tain jeneral izateko bere burua eskaini zuen.
1524an Elvas-Badajozeko Batzarrean parte
hartu zuen Gaztelaren ordezkari gisa. Azkenik,
Loaysaren espedizioa 1525¢an itsasoratu zen,
Elkano bere bigarren ontziko kapitain zela.
Getariarrak zeregin garrantzitsua izan zuen
espedizio haren prestaketan, batez ere Bilbon
hura osatuko zuten itsasontzietako lau eraiki
baitzituzten, eta horregatik zoriondua eta sari-
tua izan zen. Bere ondasunen zati bat espedizio
horretan inbertitu zuen armadore gisa. Ozeano
Barearen erdian zeudela gaixotu egin zen eta,
azkenik, 1526ko abuztuaren 4an hil. Ez zen
inoiz ezkondu baina ama ezberdinen bi seme-
-alaba utzi zituen.

